
Ғайсаның Мəсих тыуыуы

1 Ул көндəрҙə, Август ҡайсар тарафынан, бөтə империяла халыҡ
иҫəбен алыу тураһында əмер бирелгəн. 2 Был Сүрияла, Күрини
идара иткəн ваҡытта үткəрелгəн беренсе иҫəп алыу булған. 3 Һəр
кем яҙылыу өсөн үҙ ҡалаһына киткəн. 4 Йософ та, Гəлилəялағы
Насаранан Йəһүдияға Дауыттың Бəйтлехем тип аталған ҡаяаһына
киткəн, сөнки ул үҙе Дауыт йортонан һəм нəҫеленəн булған. 5 Унда
ул үҙенə ҡатынлыҡҡа никахлаштырылған һəм йөклө булған
Мəрйəм менəн бергə барған. 6 Улар Бəйтлехемда саҡта Мəрйəмдең
бала тыуҙырыу ваҡыты еткəн, 7 Һəм ул үҙенең беренсе Балаһын —
Улын тыуҙырған, Уны йүргəккə төргəн һəм ҡунаҡханала урын
булмағанлыҡтан, Уны утлыҡсаға һалған. 8 Ул тирəлə көтөүлектə
көтөүселəр булған. Улар төндəрен мал ҡарауыллағандар. 9 Шул
төндə кинəт уларға Раббының бер фəрештəһе күренгəн, уларҙы
Раббының даны балҡытҡан һəм улар бик ныҡ ҡурҡҡандар. 10
Фəрештə уларға əйткəн: «Ҡурҡмағыҙ! Мин һеҙгə бөтə кешелəр өсөн
бик шатлыҡлы буласаҡ Яҡшы Хəбəр килтерҙем; 11 Бөгөн Дауыт
калаһында һеҙҙе ҡотҡарыусы тыуҙы, ул Раббы Мəсих. 12 Бына
һеҙгə билдə — ул билəүгə билəнгəн килеш утлыҡсала ята». 13
Ҡапыл фəрештə менəн бергə бик күп күк ғəскəре күренгəн һəм улар
Алланы данлап: 14 «Иң юғарылағы Аллаға дан, Алла илтифаты
булған һəр кешегэ ерҙə тыныслыҡ», - тигəндəр. 15 Фəрештəлəр
күккə күтəрелеп киткəндəн һуң, көтөүселəр бер-береһенə: «Əйҙəгеҙ,
Бəйтлехемға барайыҡ, Раббы беҙгə белдергəнсə, унда нимəлəр
булғанын күрəйек», — тигəндəр. 16 Улар ашығып шунда барғандар
һəм унда Мəрйəм менəн Йософто, шулай уҡ утлыҡсала ятҡан
Баланы күргəндəр. 17 Уны күргəс, улар был Бала хаҡында үҙҙəренə
нимə хəбəр ителгəн булһа, шуны бүтəн кешелəргə һөйлəгəндəр. 18



Көтөүселəрҙең һөйлəгəндəрен тыңлағас, барыһы ла ғəжəплəнгəн. 19
Мəрйəм иһə, был һүҙҙəрҙе күңелендə һаҡлаған. 20 Көтөүселəр бар
нəмəнең үҙҙəренə фəрештə һөйлəгəнсə булыуын ишетеп һəм күреп,
Алланы данлап, маҡтап кире ҡайтҡандар.


